
ETA NEW YORK
BIWO SÈVIS POU TIMOUN AK FANMI
AVI KONSÈNAN PWOSEDI DAPRE SEKSYON 424-a LWA SOU SÈVIS SOSYAL
(Tanpri toulède bò yo avèk anpil atansyon. Li ka enpak sou aplikasyon ou pou vin yon paran akèy, yon paran adoptif, yon founisè sèvis gadri fanmi, yon founisè gadri sèvis gadri angwoup, yon asistan pou founisè sèvis gadri angwoup, direktè kan lete, oswa operatè yon sant gadri ki gen lisans.)
Seksyon 424-a Lwa sou Sèvis Sosyal egzije ajans yo, tankou distri sèvis sosyal lokal yo, pou chèche konnen si nenpòt moun ki aplike pou vin yon paran adoptif, yon paran akèy, yon founisè gadri fanmi ak nenpòt moun ki gen laj 18 tan oswa plis k ap viv nan kay yon moun ki aplike pou vin yon paran akèy oswa yon founisè gadri fanmi site nan yon rapò endike ki konsène abi oswa move tretman sou timoun nan dosye Rejis Santral Eta pou Abi ak Move Tretman sou Timoun (State Central Register of Child Abuse and Maltreatment). Biwo Sèvis pou Timoun ak Fanmi (Office of Children and Family Services) gen obligasyon pou fè yon rechèch konsènan chak moun ki aplike pou yo vin yon paran akèy ak nenpòt moun ki gen laj 18 tan oswa plis k ap viv nan kay yon moun ki aplike pou vin yon paran akèy. Depatman Sante Vil New York (New York City Health Department) gen obligasyon pou fè yon rechèch konsènan yon moun ki aplike pou vin yon founisè sèvis gadri fanmi ak nenpòt moun ki gen laj 18 tan oswa plis k ap viv nan kay yon moun ki aplike pou vin yon founisè sèvis gadri fanmi. Ajans gouvènman ki bay pèmi pou kan lete gen obligasyon pou fè rechèch konsènan direktè kan sa yo. Answit, Biwo Rejyonal ki andedan Biwo Sèvis pou Timoun ak Fanmi ap fè rechèch sa yo konsènan moun ki nan antrepriz endividyèl ak patenarya ki te aplike pou vin operatè sant gadri ki gen lisans, moun ki aplike pou vin founisè gadri fanmi angwoup oswa pou yo vin asistan pou founisè gadri fanmi angwoup.
Paske ou aplike pou vin yon paran akèy, yon paran adoptif, yon founisè gadri fanmi, yon founisè gadri fanmi angwoup, yon asistan pou founisè gadri fanmi angwoup oswa yon operatè yon sant gadri ki gen lisans oswa paske ou se yon moun ki gen laj 18 tan oswa plis k ap viv nan kay yon moun ki aplike pou vin yon paran akèy oswa yon founisè gadri fanmi oswa paske ou se direktè oswa yon direktè yo pwopoze pou yon kan lete, ajans sa a pral fè yon rechèch nan Rejis Santral Eta a (State Central Register). Biwo Sèvis Timoun ak Fanmi Eta New York ap voye yon avi ba ou si rezilta rechèch la montre ou site nan yon rapò endike ki konsène abi oswa move tretman sou timoun.
Si Rejis Santral Eta a (State Central Register) bay repons pou rechèch kote oumenm oswa yon moun ki gen laj 18 tan k ap viv lakay ou site nan yon rapò endike ki konsène abi oswa move tretman sou timoun, ajans sa a dwe konsidere faktè sa a, ansanm avèk lòt enfòmasyon jeneral ak referans ou te bay yo oswa yo vin konnen akòz rezilta yon etid sou kay ou, lè y a detèmine si pou yo apwouve ou kòm yon paran akèy, yon paran adoptif, yon founisè sèvis gadri fanmi, yon founisè sèvis gadri angwoup, yon asistan pou yon founisè sèvis gadri angwoup, operatè yon sant gadri oswa pou vin direktè yon kan lete. Yo ka mande ou pou bay detay sou sitiyasyon (yo) oswa sou ensidan (yo) ki te lakòz rapò ki endike a. Yo ka mande ou tou pou siyen yon dechaj k ap pèmèt ajans sa a resevwa yon kopi rapò endike ki sou dosye nan Rejis Santral Eta a (State Central Register).

Si ou jwenn refi pou aplikasyon ou pou vin yon paran akèy, yon paran adoptif, yon founisè gadri fanmi, yon founisè gadri fanmi angwoup, asistan pou yon founisè sèvis gadri angwoup, operatè yon sant gadri oswa pou vin direktè yon kan lete, ajans sa a ap ba ou yon deklarasyon alekri k ap endike rezon (yo) pou refi a. Si refi a baze, sou tout oswa yon pati, egzistans yon rapò endike ki konsène abi oswa neglijans sou timoun, deklarasyon an ap gen ladan baz sa a nan eksplikasyon refi a.
Si yo fè ou konnen ou jwenn refi pou aplikasyon ou fè pou vin yon paran adoptif oswa yon paran akèy, yon founisè sèvis gadri, yon founisè gadri fanmi angwoup, kòm yon asistan pou yon founisè sèvis gadri angwoup, operatè yon sant gadri oswa pou vin yon direktè yon kan lete, pou tout oswa yon pati, paske non ou nan yon rapò endike ki konsène abi oswa move tretman sou timoun, y ap fè ou konnen dwa ou nan moman an, dapre seksyon 22 ak 424-a Lwa sou Sèvis Sosyal, pou mande yon odyans devan Biwo pou Sèvis Timoun ak Fanmi (Office of Children and Family Services).

